
Zortzi urtetik aurrerako 

haurrentzat idatzi du Olasok

Izeko Eli eta biok xamagarri

hau. Aneren izekorik kutunena

da Eli. Bidaia zale porrokatua

da izeko, eta bidaia batean lortu

zituen Obaba-Ibibi-Bobo

zuhaixka-hazi misteriotsuak.

Ane arduratuko da haiek zain-

tzeaz.

Fantasiaren ahalmenaz gozatzen
Alex Gurrutxaga

H
amazazpi urte pasatu

dira Basauriko Euska-

rabila Lehiaketa mar-

txan jarri zutenetik, eta aurten

argitaratu dute saritutako ipui-

nekin osatutako hirugarren bil-

duma. Bero hezeak(2001) izan zen

lehen alea, Basa gurina(2006) bi-

garrena, eta Esku hori!hauxe du-

gu azkena (aurrekoak bezala,

Txalapartaren Literotura saile-

an). Hamabost egileren hamasei

ipuin biltzen ditu bildumak, esan

gabe doa, guztiak ere erotikoak.  

Ez dute guztiek maila berbera,

ez dira guztiak orijinalak, topiko-

ak ere badaude, batzuek ez diote

tentsioari eusten, eta narrazio

teknikak ez dira beti distira-

tsuak. Alabaina, oro har bilduma

ederra eta gomendagarria da. 

Erotismoak ez du mugarik, eta

pertsonaien aniztasuna nabaria

da bilduman: neska-mutil gazte-

ak, apaiza, alarguna, itsua, ema-

galdua, eta katu bat ere bada Ima-

nol Epelderen fikzio fantastiko-

an. Erotismoak, bestalde, kide

hurbila du fantasia; hain zuzen,

fantasiari eta haren indar bero-

tzaileari gorazarre egiten dio

Edorta Jimenezek hitzaurrean.

Octavio Pazek saiakera ezagun

batean idatzi zuenez, «irudimena

da ekintza erotikora nahiz ekin-

tza poetikora eramaten gaitue-

na». Horretan antzekoak dira, ba-

da, literatura eta erotismoa: fan-

tasiak gidatzen gaitu bietan. 

Bildumaren beste ezaugarrie-

tako bat da erotismoaren gra-

duak agertzea. Erotismoa irado-

kizun soilik da batzuetan (Kar-

mele Arrietaren ipuinean), beste

batzuetan sexu esplizitu eta ira-

dokizun nahasketa (Txema Pere-

zenean), eta tarteka baita porno-

grafia ere (alegia, irakurlea kitzi-

katzea helburu duen sexu irudi-

kapena, Estitxu Arozenarenean). 

Ezin uka nobelatan eszena ero-

tikoak ohikoak —eta kasik beha-

rrezkoak— direla, baina ipuino-

tan erotismoa ez da digresio bat

edo eszena berezi bat, ipuinen

mamiarekin erlazionatutako zer-

bait baizik. Horrek ez du esan

nahi ipuinaren oinarri bakarra

sexua denik beti; izan ere, ipuin

gehienetan marko zabalago ba-

ten parte da sexua. Iratxe Esnao-

lak, esaterako, bira interesgarria

ematen dio krema emateko eska-

era tipikoari 65 urteko emaku-

mea protagonista duen Egin me-

sedean; pasadizoak balio dio adi-

naz, emakumeaz eta sexuaz iro-

nia puntu batez pentsarazteko.

Josu Unzuetaren Absentzien kro-

nika ipuinean ere sexua pertso-

naiaren bizitzaren atal bat da soi-

lik: pertsonaia dekadente baten

gogoetei segituz, narrazio ona

idatzi du Unzuetak. Itziar Abadek

politika eta erotismoa uztartzen

ditu bere ipuinean, eta Alvaro Ra-

bellik, azken adibide bat jartzea-

rren, alkohol eta sexuz betetako

travellingazkarra eraiki du.

Alabaina, ipuin batzuetan ero-

tismoa ez dago zerbait handiago-

aren barnean, pornografia da na-

gusi, eta horregatik, oinarrizkoa

da narrazioaren bidez irakurlea-

ren fantasia martxan jartzea. Mo-

ta horretako narrazio lortueneta-

koak esango nuke Aitor Monge-

ren Hogei urteeta Eneritz Dueso-

ren Gurpiladirela (ipuin honen

ideia oso orijinala ez den arren).

Fantasia elikatzeari lotuta, ero-

tismoak sentsazioak transmititu

behar ditu. Horretarako zentzu-

menen bidezko deskribapenetara

jotzen dute idazleek, pertsonaien

ukimena, ikusmena edota usai-

mena adi jarririk. Gainera, sen-

tsazio horien adierazpena irudi

eta sinbolo iradokitzaileen bidez

indartzeko ahalegina aipagarria

da ipuin askotan. Esate baterako,

Alvaro Iribarrenen ipuinean ba-

soa eta ibaia ageri dira erotismoa-

ren espazio idiliko gisa, Karmele

Arrietaren ipuinean zigarroa ele-

mentu klabea da, itsasoa ere ez da

ipuin gutxitan agertzen... 

Azken batean, bilduma ederra

da Esku hori,eta oso egokia da li-

teraturaz eta erotismoaz gozatze-

ko: liburu ona delako eta (hau ez

esan inori) esku bakarrarekin

idatziak esku bakarrarekin ira-

kurri behar omen direlako.

‘MAITAGARRIA ETA DESIOA’

‘IZEKO ELI ETA BIOK’

pEgilea.Xabier Olaso.

pArgitaletxea. Ibaizabal.

pBilduma.Matxinsalto.

Antxoka Agirrek jaso du Ramon

Labaien, Jesus Egiguren, Juan

Karlos Izagirre, Andoni Egaña

eta Jon Maiaren arteko solasal-

dia Bertsoa eta gatazka politi-

koa izenburupean. Politikaz eta

bertsolaritzaz aritu dira guztiak,

edo bertso politikoaz, edota

politikaz bertsotan.

‘BERTSOA ETA 

GATAZKA POLITIKOA’

pAldizkaria.Bertsolari.

pEgileak.Hainbat.

pZenbakia.87.a.

Augustin Zubikarai bekarekin,

Damutzen ez direnak idatzi du

Itxaso Araquek, Goldman

Sachs inbertsio bankuan goi

mailako postu bat lortzen duen

Stuart gazteari buruz. Hiru per-

tsonaietako bat da hura. Fikzio

hau hiruk osatzen baitute  hiru

hiritan: Londres, Berlin eta Mila-

nen.

‘DAMUTZEN EZ DIRENAK’

pEgilea. Itxaso Araque 

Barriuso.

pArgitaletxea.Elkar.

Zer da bizitzeko ezinbesteko?

B
eti ongi etorria eta txalotua

den Mariasun Landa bi

obra berrirekin etorri zaigu eus-

kal literaturaren plazara: Mari-

kanta eta inurriaErein argitale-

txearekin kaleratu duen inurria

eta txitxarra fabularen bertsio li-

brea eta Maitagarria eta desioa,

hemendik aurrera aipagai izan-

go duguna.

Eleberri izateko bidean geratu

den narrazio luzea,amandre

ipuinen ezaugarriak baliatuaz

idatzita dago,baina idazlearen

erara,libreki interpretatuta,be-

reziki errealismo kritikorako

duen joerari jarraituaz.

Izan,aurretik idatzi zuen ipuin

baten luzapena omen da (El ha-

da y el deseoA las buenas y a las

malas,Anaya),behinola idatzi-

tako ipuin izenkideak gehiago-

rako ematen zuela iritzita.

Idazlearen hitzetan obra ho-

netan aldarrikatzen den ideia

nagusia «gauza okerrena ez da

gure desioak ez betetzea,baizik

deseatzeari uztea da».

Narrazioak protagonistaren

biografia osoa kontatzen du be-

re hamabi ataletan,eta irakur-

ketan murgildu naizen eran ga-

rapen faltaren sentipena bizia-

gotuz joan zait. Izan ere,atala

amaitzen ari zitzaidala ohartu

naizen bakoitzean pena sentitu

dut,gehiago luzatu ez delako.

Liburuak,oro har,sentipen hori-

xe utzi dit,adierazi nahi den me-

zuari garapen luzeagoa eman ez

izanaren pena,istorio eder ho-

nen aitzakiatan.

Liburua Maite Gurrutxagaren

zortzi irudirekin hornituta dator,

koloretan,urmargoak eta tinta

estanpatua dirudien teknika

mistoarekin,harri eternalen an-

tzera.pIMANOL MERCERO 

GHaur eta gazte literatura

‘HEGAZTIAK’

pIdazleak.Julia Diaz Garrido &

Daniel Alvarez Hernandez.

pArgitaletxea.

Pamiela-Kalandraka.

Tristea baina polita

H
alaxe esan zuen nire ondo-

an zegoen irakurleak

amaitu genuenean: «Tristea da,

baina polita».Oso polita dela

esango nuke nik,eta oso tristea

ere bai.Formatu handiko liburu

honek album irudidunentzako

nazioarteko Compostela saria

irabazi du,2012ko bosgarren al-

di honetan.Lana aho batez sari-

tu dute,eta hau azpimarratu be-

har da: 256 proposamenen ar-

tean aukeratu baitute.

Irudiak txundigarriak dira, in-

dar handikoak,ikatz-ziriz zuri-

beltzean eginak,paper lodiaren

zakartasuna agerian dutelarik.

Irudietan hegazti antropomor-

foak proposatzen dira,giza-

itxurakoak eta gizakiarena egi-

ten.Gizakiarena egite hori baita,

funtsean,obraren mezua eta

ondorengo hausnarketa: gure

espeziearen ibilbide historikoa

errepasatzea,izandako aurrera-

pen eta kontraesanak agerian

utzita,indarra tonu mingarriko

kritika batean jarrita.

Irudi eskasia nabari den beza-

la,testua ere oso laburra da,se-

guruenik laburregia lanari da-

rion mezua taxuz adierazteko,

eta irakurlearen konplizitatea

eskatzen du,abiatutako diskur-

tsoari falta zaizkion argudioak

gehitu eta eskainitakoei jarraibi-

dea eransteko.Hain zuzen hori

baita liburu honek duen arrisku

handiena,haur literatura dela-

koan,haur bati kontatzen has-

tea eta erdibidean konturatzea

bizitzari buruzko gakoak mahai

gainean jarri gabe zaila dela

amaitzea,eta are zailagoa haiez

hitz egitea haurra zapuztu gabe.

Onena,bakoitzak bere ondorio-

ak isiltasunean ateratzea,

ezta?pI.MERCERO 

